
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Коми Республикаса государственнöй кывъяс видзöм да сöвмöдöм (2010-2012 вояс)» республиканскöй дыр кадся торъя мога уджтас йылысь 

«Коми Республикаса государственнöй кывъяс йылысь» Коми Республикаса Оланпас збыльмöдöм могысь Коми Республикаса Правительство шуис:
1. Вынсьöдны «Коми Республикаса государственнöй кывъяс видзöм да сöвмöдöм (2010-2012 вояс)» республиканскöй дыр кадся торъя мога уджтас (водзö – Уджтас) содтöдын индöм серти.

2. Коми Республикаса сьöм овмöс министерстволы лöсялана финансöвöй во вылö Коми Республикаса республиканскöй бюджет лöсьöдігöн артыштны сьöм Уджтас олöмö пöртöм вылö.

3. Тайö шуöмсö олöмö пöртöм бöрся видзöдны Коми Республикаса Юралысьöс Медводдза вежысь А.Л.Черновлы. 
Коми Республикаса Юралысь                                                           В.Торлопов

Сыктывкар

2009 вося сентябр 14 лун

258 №

ВЫНСЬÖДÖМА 

Коми Республикаса Правительстволöн

2009 во сентябр 14 лунся 258 №-а шуöмöн

(содтöд)

«Коми Республикаса государственнöй кывъяс видзöм да сöвмöдöм (2010-2012 вояс)» 
РЕСПУБЛИКАНСКÖЙ ДЫР КАДСЯ ТОРЪЯ МОГА УДЖТАС

«Коми Республикаса государственнöй кывъяс видзöм да сöвмöдöм (2010-2012 вояс)» республиканскöй дыр кадся торъя мога уджтаслöн 

паспорт 

	Уджтаслöн ним
	«Коми Республикаса государственнöй кывъяс видзöм да сöвмöдöм (2010-2012 вояс)» республиканскöй дыр кадся торъя мога уджтас (водзö – Уджтас)

	Уджтас лöсьöдöм вылö подув
	Коми Республикаса Правительстволöн 2009 во апрель 28 лунся 161-р №-а тшöктöм

	Уджтас закажитысь
	Коми Республикаса национальнöй политика министерство

	Уджтас медшöр дасьтысьяс
	Коми Республикаса национальнöй политика министерство

	Уджтас олöмö пöртысьяс
	Коми Республикаса национальнöй политика министерство;

Коми Республикаса йöзöс велöдан министерство;

Коми Республикаса печать да юöр сетан агентство 

	Уджтаслöн медшöр мог
	могмöдны Коми Республикаын государственнöй кывъяслысь бура (öткодя) вöдитчöм 

	Уджтаслöн могъяс
	наука да методология боксянь могмöдны Коми Республикаса государственнöй кывъясöн вöдитчöм;

могмöдны Коми Республикаса государственнöй кывъяслысь паськалöм да велöдöм

	Уджтас олöмö пöртан кад
	2010 – 2012 вояс

	Уджтас сьöмöн могмöдан мында да источникъяс
	Уджтас олöмö пöртöм вылö колö 11 100000,00 шайт Коми Республикаса республиканскöй бюджет тшöт весьтö, сы лыдын вояс серти:

2010 во вылö – 3 100000 шайт;

2011 во вылö – 4000000 шайт;

2012 во вылö – 4000000 шайт

	Уджтас олöмö пöртöмысь виччысяна водзöс (бöртасъяс)
	йöз лыд, кодъяс участвуйтiсны Коми Республикаса государственнöй кывъяс паськыда тöдмöдан мероприятиеясын;

мигрант лыд, кодъяс велöдiсны роч кыв;

государственнöй кывъяс вöдитчöмын издание лыд, сы лыдын мультимедийнöй (ним);

проект лыд, кутшöмъясöс веськöдöма  государственнöй кывъяс вöдитчöмын инновационнöй технологияяс пыртöм вылö (ним). 


I. Мытшöдлöн сюрöс, мый решитöм вылö веськöдöма Уджтассö, сiйöс программнöй да торъя мога методöн збыльмöдöмлысь верктуй донъялöм да коланлун подулалöм 

Кывъяс кыдз факторъяс, кутшöмъяс уна боксянь тöдчöны асвежöртöм вылö, социальнöй волысьöмö да интеграцияö, йöзöс велöдöмö да сöвмöдöмö, пуктöны ёна ыдждыд тöдчана пай йöзкост сöвмöдöмö. Культураса да кывъясса уна пöлöса видзны коланлунсö пасйöма уна войтыркостса документын, на пиысь Регионса кывъяслöн либö кывъя меньшинствояслöн европейскöй хартияын (1992 во), Юöртан общество кузя ставмирса саммитлöн кывкöртöда документъясын (2003 во), «Уна кыв сöвмöдöм да вöдитчöм йылысь» ЮНЕСКО-лöн вöзйöмъясын (2003 во).

Уна сикас войтыра Россиялы кыв велöдöм сöвмöдöмыс абу сöмын культураса тöдчанлун, но и политическöй тöдчанлун. «Россия Федерацияса йöзлöн кывъяс йылысь»  Россия Федерацияса Оланпас да «Россия Федерацияса государственнöй кыв йылысь» Федеральнöй оланпас примитöм лоис культура да уна пöлöс кывъяс видзöм кузя мераяс пиысь öтиöн. 2010 воöдз российскöй йöзöс велöдöм модернизируйтан концепция, мый вынсьöдöма Россия Федерацияса Правительстволöн 2001 во декабр 29 лунся 1756-р №-а тшöктöдöн, подулалö Россия Федерацияса субъектъясын, сы лыдын и Коми Республикаын, национальнöй кывъяс видзöм да сöвмöдöм.

2020 воöдз Коми Республика экономическöя да социальнöя сöвмöдан стратегия серти, мый вынсьöдöма Коми Республикаса Правительстволöн 2006 во март 27 лунся 45 №-а шуöмöн, войтыркостса йитöдъяс сöвмöдöмын медшöр могöн лоö Коми Республикаса государственнöй кывъяс сöвмöдöмлы условиеяс  вöчöм. 

1992 воын примитöма «Коми Республикаса государственнöй кывъяс йылысь» Коми Республикаса Оланпас, мый серти законодательнöя урчитöма республикаын кык государственнöй кыв: коми да роч.

Медым тырвыйö могмöдны Коми Республикаын вылынджык пасйöм Оланпаслысь положениеяс збыльмöдöмсö, 1994-сянь 2005 воöдз дасьтöма да збыльмöдöма Коми Республикаса государственнöй кывъяс видзöм да сöвмöдöм кузя 4 торъя мога республиканскöй уджтас. 

2005 восянь Коми Республика мутасын пöртсьö олöмö «2005-2009 вояс вылö «Коми Республикаса государственнöй кывъяс видзöм да сöвмöдöм» торъя мога республиканскöй уджтас йылысь» Коми Республикаса Оланпас, мый серти нуöдöны мероприятиеяс, збыльмöдöны проектъяс оз сöмын национальнöй политикаын да культураын, но и йöзöс велöдöмын да юöртöмын. Проектъяс збыльмöдöмын водзмöстчöны культураса, йöзöс велöдан, наукаса республиканскöй да муниципальнöй учреждениеяс, öтйöза организацияяс, а сiдзжö йöзöс юöртан средствояс.

Коми Республикаын государственнöй кывъяс видзöмын да сöвмöдöмын  ыджыд удж вöчöм вылö видзöдтöг, эмöсь решиттöм мытшöдъяс, кутшöмъясöс решиттöг артмöны торъя сьöкыдлунъяс Коми Республикаын государственнöй кывъяс бура вöдитчöмын.

2007 воын Социальнöй технологиияяс шöринöн нуöдöм социологическöй туялöмлöн бöртасъяс петкöдлöны, мый чинö коми кыв бура тöдысь йöзлöн лыдыс, кодъяс лыддьысьöны, гижöны коми кывйöн да содö коми кыв гöгöрвоысьяслöн лыдыс. Сiдзкö чинö коми газет да журнал лыддьысьлöн лыдыс.

Коми Республикаын миграция процессъяс анализируйтöм петкöдлö Коми Республикаса государственнöй кывъяс пиысь ни öти кыв тöдтöмъяслöн лыд содöм. 2002 вося Россияса став йöзöс гижалöм серти республикаын татшöм йöзлöн лыдыс 1400 морт гöгöр. Сiдзкö, ёся сулалö найöс социализируйтан да адаптируйтан мог.

Юöртан да коммуникационнöй технологияяслöн олöмлöн быд юкöнö зэв öдйö пырöм да тэрыб глобализация öткодялö культураяс. 

Талун Коми Республика лоö коми кыв кузя инновационнöй технологияясöн вöдитчöмын водзын мунысь регионъяс пиысь öтиöн. Электроннöй велöдан пособиеяс, самоучительяс, компьютернöй ворсöмъяс ёна колöны республикаса велöдан, культура учреждениеясын. Но найöс паськöдöмын да вайöмын олöмö пöртысь власьт органъяс костын абу сёрнитчöмыс. Колö системаö вайöдны оз сöмын электроннöй велöдчан небöгъяс да кывкудъяс, коми кывйöн вöдитчан компьютернöй ворсöмъяс, электроннöй справочникъяс дасьтöм, но и наöн вöдитчöм.

Государственнöй кывъяс (ёнджыкасö – коми кыв) велöдысь да гöгöрвоысь челядьлöн да томуловлöн лыд чинöмыс, республикаса этно-социальнöй сöвмöдöмын томуловлöн пай чинöмыс чинтö быдмысь войтырлысь патриотизм кылöм.

Коми Республикаöс пыртöны полиэтническöй регионъяс лыдö, но республикаын ёна паськалöны ассимиляционнöй процессъяс, Коми Республикаса национальнöй политика министерстволöн заказ серти нуöдöм социологическöй туялöмлöн кывкöртöдъяс серти респондентъяслöн нёльöд пайыс кöсйöны овны семьяын да велöдчыны мононациональносьт серти.

Нуöдöм туялöмъясыс эскöдöны йöзлöн мотивационно-ценностнöй системаын артмöм торъялöмсö: коми кыв тöдны кöсйöм да школаса уджтасын збыль велöдны коми кыв кыдзи государственнöй дасьлун костын. Сiдз, быть коми кыв велöдöмö кутчысьöны роч пиысь 26,6 прöчент да коми пиысь 58 прöчент. Гражданалöн лыдыс, кодъяс кöсйöны медым налöн челядьыс да внукъясыс бура тöдiсны коми кыв, ёна унджык: роч пиысь 34,3 прöчент да коми пиысь 79,8 прöчент. Тайö торъялöмыс содас, оз кö збыльмöдны öтувъя велöдан проектъяс, кутшöмъяс сетöны велöдчысьяслы регион йылысь системнöй тöдöмлунъяс социокультурнöй пространстволысь да геополитическöй экономическöй сöвмöдöмлысь торъялöмъяссö тöд вылын кутöмöн. 

Небöгъяслöн лыд содöм вылö видзöдтöг, оз тырмыны коми да роч кыв вылын краеведческöй, справочнöй литература. Торъя оз тырмыны челядьлы татшöмсяма небöгъяс, мый йылысь эскöдöны олöмö пöртысь власьт органъясö гражданалöн, öтйöза организацияяслöн уна лыда шыöдчöмъяс. Та йылысь сёрниыс эз öтчыдысь кыптывлы газет-журналын, коми войтырлöн конференцияяс вылын. Коми Республикаса национальнöй политика министерстволöн, Коми Республикаса йöзöс велöдан министерстволöн, Коми Республикаса печать да юöр сетан агентстволöн вöчöмторъясöн стöча веськöдлöмтöг да вынъяс öтувттöг вермас вежсьыны вылынджык пасйöм небöгъяслöн тэчасыс да сюрöсыс, оз кутны лöсявны гражданскöй обществолöн корöмъяслы. 

Уджтас олöмö пöртöм сетас позянлун комплекснöя решитны пасйöм мытшöдъяссö, öтувтны Коми Республикаса олöмö пöртысь власьт став ыштысь органлысь уджсö да выльысь ыштöдас сöвмöдны Коми Республикаса государственнöй кывъяс.

II. Уджтаслöн медшöр мог да могъяс

Уджтаслöн медшöр мог - могмöдны Коми Республикаын государственнöй кывъяслысь бура (öткодя) вöдитчöм.

Медым збыльмöдны пасйöм медшöр мог, колö решитны татшöм могъяс:

наука да методология боксянь могмöдны Коми Республикаса государственнöй кывъясöн вöдитчöм;

могмöдны Коми Республикаса государственнöй кывъяс да велöдны найöс.

III. Уджтас збыльмöдан кадколаст

 Уджтас збыльмöдан кадколаст – 2010 – 2012 вояс.

IV. Уджтас мероприятиеяслöн система

	Д/в №
	Юкöдув, уджтасса мероприятие ним
	Збыль-мöдан 

кад-коласт (во)
	Коми Республикаса республиканскöй бюджет средствояс тшöт весьтö сьöмöн могмöдöм, сюрс шайт
	Олöмö пöртысь (бюджетысь сьöм бось-тысь)

	
	
	
	ставыс
	сы лыдын вояс серти
	

	
	
	
	
	2010
	2011
	2012
	

	1
	2
	3
	4
	5


	6
	7
	8

	I. Наука да методология боксянь могмöдны Коми Республикаса государственнöй кывъясöн вöдитчöм

	1.
	Наука да методология боксянь мероприятиеяс котыртöм: конференцияяс, семинаръяс, гöгрöс пызанъяс, форумъяс (сы лыдын «Öтуввез» сетьын), экспедицияяс, Коми Республикаса государственнöй кывъясöн вöдитчöмын наукаса да практическöй туялöмъяс 
	2010 –

2012
	520
	140
	190
	190
	Коми Рес-публикаса национальна политика министерство 

	2.
	Коми Республикаса государственнöй кывъясöн вöдитчöм кузя научно-популярнöй, справочнöй да методическöй изданиеяс, сы лыдын «Коми Республикаса государственнöй кывъяс йылысь» конференцияса, Горочнöй, Изьваса лыддьысьöмъясса материалъяслöн сборникъяс, «Стоявшие у истоков» серияысь научно-популярнöй издание дасьтöм да йöзöдöм 
	2010 –

2012
	620
	140
	240
	240
	Коми Рес-публикаса национальна политика министерство 

	3.
	XX нэм заводитчöмсянь коми да роч кывъя фонографическöй документъяс, мыйяс эмöсь фоноархивъясын, оцифруйтöм 
	2010 –

2012
	200
	0
	100
	100
	Коми Рес-публикаса национальна политика министерство 

	II. Коми Республикаса государственнöй кывъяс паськöдöмöн да велöдöмöн могмöдöм 

	4.
	Коми кыв вылын челядьлы литература, сы лыдын челядьлы литературалöн антология, Коми Республикаса öнiя гижысьяслöн гижöдъяс серти литература дасьтöм да йöзöдöм 
	2010 –

2012
	620
	100
	260
	260
	Коми Республикаса печать да юöр сетан агентство

	5. 
	Школаöдз велöдан учреждениеяслы да общеобразовательнöй учреждениеяслы коми кыв да литература кузя велöдчан небöгъяс, велöдчан да методика боксянь пособиеяс йöзöдöм 
	2010 –

2012
	6000
	2000
	2000
	2000
	Коми Рес-публикаса йöзöс велöдан министерство 

	6.
	Государственнöй кывъясöн вöдитчöмын инновационнöй технологияяс (мультимедийнöй технологияясöн вöдитчöмöн) дасьтöм да пыртöм 
	2010 –

2012
	630
	150
	240
	240
	Коми Рес-публикаса национальна политика министерство 

	7. 
	Национальнöй культура шöринъясын да общеобразовательнöй учреждениеясын коми кыв паськöдан да вöдитчан проектъяслысь конкурс котыртöм 
	2010 –

2012
	600
	100
	250
	250
	Коми Рес-публикаса национальна политика министерство 

	8. 
	Фестивальяс, коми да славянскöй письменносьт лунъяс, праздникъяс да мукöд культурно-просветительскöй мероприятие, мый веськöдöма Коми Республикаса государственнöй кывъяс паськöдöм вылö, сы лыдын «Коми небöг» республиканскöй праздник, «Йöлöга» коми йöзкост творчество фестиваль, коми кыв вылын сочинениеяслысь республиканскöй конкурс нуöдöм  
	2010 –

2012
	740
	200
	270
	270
	Коми Рес-публикаса национальна политика министерство 

	9.
	Мероприятиеяс котыртöм, кутшöмъяс веськöдöмаöсь государственнöй кывъяс паськыда велöдöм вылö да сёрнитан культуралöн öтувъя тшупöд кыпöдöм, сы лыдын коми кыв велöдан курсъяс, мигрантъяслы роч кыв велöдан курсъяс, «Том филологъяслöн гожся университет» проект, том гижысьяслöн семинар
	2010 –

2012
	450
	150
	150
	150
	Коми Рес-публикаса национальна политика министерство 

	10.
	Государственнöй кывъяс вöдитчöмын аудио-, аудиовизуальнöй, мультимедийнöй продукция дасьтöм да йöзöдöм, сы лыдын И.Уляшёвалысь-Чувъюровалысь сьыланкывъяслöн, «Русь Печорская» коллективлысь диск
	2010 –

2012
	720
	120
	300
	300
	Коми Рес-публикаса национальна политика министерство 

	
	Уджтас серти ставыс
	
	11100
	3100
	4000
	4000
	


V. Торъя мога Уджтас сьöмöн могмöдöм
Ставнас 2010 – 2012 воясын Уджтас олöмö пöртöм вылö колö 11100000,00 шайт Коми Республикалöн республиканскöй бюджет тшöт весьтö, сы лыдын вояс серти:

2010 во – 3100000 шайт;
2011 во – 4000000 шайт;
2012 во – 4000000 шайт.

	Д/в №
	Туйвизь
	Коми Республикаса республиканскöй бюджет средствояс тшöт весьтö сьöмöн могмöдöм, сюрс шайт

	
	
	ставыс
	2010 во
	2011 во
	2012 во

	1.
	Наука да методология боксянь могмöдны Коми Республикаса государственнöй кывъясöн вöдитчöм
	1340
	280
	530
	530

	2.
	Коми Республикаса государственнöй кывъяс паськöдöмöн да велöдöмöн могмöдöм
	9760
	2820
	3470
	3470

	3.
	Ставыс 
	11100
	3100
	4000
	4000


VI. Уджтаслысь бюджетнöй, экономическöй да социальнöй виччысяна бурлун донъялöм. Уджтаслöн торъя мога индикаторъяс (петкöдласъяс) 
Уджтасса мероприятиеяс олöмö пöртöмыс 2012 во помлань сетас позянлун шедöдны татшöм петкöдласъяс:

дасьтыны да йöзöдны 2000 экземплярысь оз этшаджык Коми Республикаса государственнöй кывъясöн вöдитчöм серти научно-популярнöй да методическöй издание;

содтыны Коми Республикаын нуöдöм коми кыв вылын культурно-просветительскöй мероприятиеяслысь лыд;

дасьтыны да йöзöдны коми кыв вылын челядьлы литература 1500 экземплярысь оз этшаджык;

йöзöдны 35000 экземплярысь оз этшаджык коми кыв да литература кузя велöдчан небöгъяс да учебно-методическöй пособиеяс;

ньöбны Коми Республикаса национальнöй культура шöринъяслы да общеобразовательнöй учрежденияслы 5 аппаратно-программнöй комплекс;

котыртны воын 10 оз унджык культурно-просветительскöй мероприятие;

котыртны мигрантъяслы коми кыв, роч кыв велöдан курсъяс (воын 20 мортысь абу этшаджык);

быд во лэдзны кык аудиовизуальнöй изданиеысь оз этшаджык.

Уджтас олöмö пöртöмын социальнöй бурлуныс петкöдчас сыын, мый:

збыльмöдасны коми да роч кывъя йöзлысь чужан кыв вылын культураса коланлунъяс видзан, сöвмöдан да могмöдан правояс;

ёнмас гражданскöй обществолöн институт (сы лыдын кыв политика серти конкурсъясын да мероприятиеясын участвуйтöмöн общественнöй водзмöстчöмъяс сöвмöдöмын отсалöм);

республикаын бура сöвмас этнополитическöй ситуация.

Уджтаслöн торъя мога петкöдланторъяс да индикаторъяс

	Д/в №
	Петкöдлантор

(индикатор)
	2010 во (прогноз)
	2011 во (прогноз)
	2012 во (прогноз)

	1
	2
	3
	4
	5

	1.
	Коми Республикаса государственнöй кывъяс паськöдысь мероприятиеясын участвуйтысь йöзлöн пай (прöчентын)
	10
	11
	12

	2.
	Роч кыв велöдысь мигрантъяслöн лыд (воын морт)
	20
	20
	20

	3.
	Государственнöй кывъясöн вöдитчöмын изданиеяслöн лыд, сы лыдын мультимедийнöй (ним)
	11
	13
	13

	4.
	Государственнöй кывъясöн вöдитчöмын инновационнöй технологияяса проектъяслöн лыд (ним)
	2
	3
	4


VII. Веськöдлан да сiйöс олöмö пöртöм бöрся видзöдан система
Уджтас олöмö пöртöм бöрся видзöдö Коми Республикаса Правительство.

Коми Республикаса национальнöй политика министерство нуöдö Уджтас олöмö пöртöмлысь мониторинг, координируйтö Уджтас збыльмöдöм кузя удж, а сiдзжö сетö урчитöм пöрадок серти Коми Республикаса экономика сöвмöдан министерствоö сiйöс збыльмöданног йылысь отчёт.

Вудж. Коснырева Е.Г., 13612  пас.

